
 
 
 

 

                                  ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
 

                ᓄᓇᕗᑦ ᒐᕙᒪᖓᓂ ᓄᓇᓯᐅᑎᖏᓐᓄᑦ ᐊᑐᐊᒐᖅ 
 
 

 
 
ᐱᒋᐊᕐᓂᖓ 
 
ᐃᖏᕐᕋᔾᔪᑎᓕᒫᑦ, ᓄᓇᕗᑦ ᒐᕙᒪᒃᑯᑦ ᓇᖕᒥᓂᖏᑦ ᑐᑦᑕᕐᕕᒋᔭᖏᑕᓗ, (ᐃᓚᖓ ᑐᑭᓯᒋᐊᕈᑦ ᐃ ᑕᑯᓗᒍ) 
ᐊᑐᖅᑕᐅᖃᑦᑕᕆᐊᖃᖅᐳᑦ ᒐᕙᒪᒃᑯᑦ ᐱᓕᕆᐊᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ ᑭᓯᐊᓂ ᑐᕌᖓᕙᒡᓗᑎᒃ. 
 
ᐊᑐᐊᒐᐅᔪᑦ 
 
ᐅᓇ ᐊᑐᐊᒐᖅ ᑐᙵᕕᖃᖅᑐᖅ ᐅᑯᓂᖓ: 
 
ᓇᓗᓇᐃᖅᓯᖃᑦᑕᕐᓗᑎᒃ ᓄᓇᕗᑦ ᒐᕙᒪᒃᑯᑦ ᐃᖏᕐᕋᔾᔪᑎᖏᑦ ᒐᕙᒪᒃᑯᓐᓄᑦ ᑐᕌᖓᔪᑐᐊᓄᑦ ᑭᓯᐊᓂ 
ᐊᑐᖅᑕᐅᖃᑦᑕᕆᐊᖃᕐᓂᖏᓐᓂᒃ. 
 
ᐱᔭᕆᑐᓂᖓ 
 
ᐊᑐᐊᒐᖅ ᒪᓕᒃᑕᐅᓂᐊᖅᑐᖅ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᑐᑦᑕᕐᕕᓕᒫᖏᓐᓄᓪᓗ ᓇᓗᓇᐃᖅᑕᐅᓯᒪᔪᖅ 
ᐃᓚᖓ ᐃ ᐃᖏᕐᕋᔪᓕᕆᔨᒃᑯᑦ ᐊᑐᐊᒐᖅ ᒪᓕᒃᑕᐅᓪᓗᓂ. 
 
ᑐᑭᖏᑦ 
 
ᑳᑦᑐᓛᒃᑎ 
ᓇᓕᐊᑐᐃᓐᓇᖅ ᓇᖕᒥᓂᖃᕐᕕᐅᔪᖅ ᐅᕝᕙᓘᓐᓃᑦ ᐃᓄᑐᐃᓐᓇᐅᒐᓗᐊᖅᐸᑦ ᑳᑦᑐᓛᖃᖅᑎᐅᓗᓂ ᐱᔨᑦᑎᕋᕆᐊᖃᖅᐳᖅ 
ᓄᓇᕗᑦ ᒐᕙᒪᒃᑯᓐᓄᑦ ᑐᑦᑕᕐᕕᖏᓐᓄᓪᓗ. 
 
ᒥᓂᔅᑕᐅᑉ ᑐᒡᓕᐊᑕ 
ᐊᖓᔪᖅᑳᖓ ᐅᑯᓄᖓ 
ᑐᕌᖓᕗᖅ: 
1. ᐱᓕᕆᕝᕕᖕᓄᑦ ᑐᕌᖓᔪᓄᑦ, ᐱᓕᕆᕝᕕᖕᒧᑦ ᒥᓂᔅᑕᐅᑉ ᑐᒡᓕᐊᓄᑦ, ᐊᒻᒪ 
2. ᐱᔾᔪᑎᖃᑐᐊᖅᐸᑦ ᐊᓯᖏᓐᓄᑦ ᐱᓕᕆᔾᔪᓯᕐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᐊᐅᓚᑦᑎᔨᒻᒪᕆᒋᔭᐅᓇᔭᖅᑐᖅ. 
 
ᐊᖁᑎ 
ᑭᓇᑐᐃᓐᓇᖅ ᒐᕙᒪᒃᑯᑦ ᐃᖏᕐᕋᔾᔪᑎᖏᓐᓂᒃ ᐊᖁᓲᖅ. 
 
ᐃᖅᑲᓇᐃᔭᖅᑎ 
ᑭᓇᑐᐃᓐᓇᖅ ᐃᖅᑲᓇᐃᔭᖅᑎᒋᔭᐅᔪᖅ ᓄᓇᕗᑦ ᒐᕙᒪᒃᑯᓐᓄᑦ ᑐᑦᑕᕐᕕᒋᔭᖏᓐᓄᓪᓗ.



 

  

ᒐᕙᒪᒃᑯᑦ ᐃᖏᕐᕋᔾᔪᑎᖏᑦ 
ᖃᓄᐃᑦᑐᑐᐃᓐᓇᖅ ᐃᖏᕐᕋᔾᔪᑎ ᓄᓇᓯᐅᑎᓘᓐᓃᑦ ᓂᐅᕕᐊᖑᓂᑰᓗᓂ ᐊᑐᖅᑐᐊᖅᑕᐅᓗᓂᓘᓐᓃᑦ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖁᑎᖏᑎᒍᑦ. 
 
ᐊᑲᕐᕉᑎᖃᕐᓂᖅ ᐃᒻᒥᒧᑦ 
ᖃᓄᑐᐃᓐᓇᖅ ᐊᑲᕐᕉᑎᖃᕐᓂᖅ ᒐᕙᒪᒃᑯᑦ ᐃᖏᕐᕋᔾᔪᑎᖏᓐᓂᒃ ᐱᔾᔪᑎᖃᙱᓪᓗᑎᒃ ᒐᕙᒪᒃᑯᑦ ᐱᓕᕆᐊᖏᓐᓄᑦ 
ᐱᔨᑦᑎᕋᐅᑎᖏᓐᓄᓪᓗ. 
 
ᒐᕙᒪᒃᑯᑦ ᑐᑦᑕᕐᕕᖓ 
ᐃᓛᒃᑰᖅᖢᓂ ᒪᓕᒐᑎᒎᖓᔪᖅ ᑎᒥᒋᔭᐅᔪᖅ ᒪᓕᒐᓕᐅᕐᕕᖕᒧᑦ ᓇᓗᓇᐃᖅᑕᐅᓯᒪᔪᖅ ᐃᓚᖓ ᐄ-ᒥ ᐃᖏᕐᕋᔾᔪᑎᓄᑦ 
ᐊᑐᐊᒐᕐᒥ. 
 
 
ᐱᔪᓐᓇᐅᑖ ᓵᑕᐅᔪᓐᓇᕐᓂᐊᓗ 
 

1. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 
 

a. ᓵᑕᒃᓴᐅᕗᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ ᓴᖅᑭᑕᐅᓂᒃᓴᒧᑦ ᐊᑐᐊᒐᕐᒧᑦ ᐱᔾᔪᑎᖃᕐᓗᑎᒃ. 
 

2. ᒥᓂᔅᑕᐅᑉ ᑐᒡᓕᐊ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 
 

a. ᓵᑕᒃᓴᐅᕗᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ ᐊᐅᓚᑦᑎᓂᕐᒧᑦ ᑖᔅᓱᒧᖓ 
ᐊᑐᐊᒐᕐᒧᑦ. 

 
b. ᓴᖅᑭᑦᑎᓲᖅ ᓇᓗᓇᐃᔭᖅᓯᒪᔪᓂᒃ ᑐᑭᓯᒋᐊᒐᒃᓴᓂᒃ ᐊᑐᐊᒐᒃᓴᓂᒡᓗ ᐋᖅᑭᒃᓯᔨᐊᓪᓗᑎᒃ 

ᓂᐅᕕᕐᓂᐊᕐᓗᓂ ᐊᑐᕐᓂᐊᕐᓗᓂᓗ ᒐᕙᒪᒃᑯᑦ ᓄᓇᓯᐅᑎᖏᓐᓂᒃ, ᐃᓱᒪᒋᔭᐅᓪᓗᑎᒃ ᐱᓕᕆᕝᕕᒃᑎᒍᑦ 
ᐱᓕᕆᐊᓄᑦ ᐱᔭᐅᔭᕆᐊᓖᑦ. 

 
3. ᑐᒡᓕᐊᑕ ᐊᖓᔪᖅᑳᖏᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ, ᑐᑦᑕᕐᕕᖏᓐᓄᑦ 

 
a. ᐱᔭᒃᓴᓖᑦ ᓇᓗᓇᐃᖅᓯᔨᐅᓪᓗᑎᒃ ᐃᖅᑲᓇᐃᔭᖅᑏᑦ ᐊᐅᓚᑦᑎᑦᑎᐊᕋᓗᐊᕐᒪᖔᑕ ᒐᕙᒪᒃᑯᑦ 

ᓄᓇᓯᐅᑎᖏᓐᓂᒃ ᒪᓕᑦᑎᐊᖅᖢᑎᒃ ᑖᔅᓱᒥᖓ ᐊᑐᐊᒐᕐᒥᒃ. 
 

b. ᐱᔭᒃᓴᓖᑦ ᓴᖅᑭᑦᑎᓂᕐᒥᒃ ᐊᑐᓕᖅᑎᑦᑎᓂᕐᒥᒡᓗ ᐋᖅᑭᒃᓯᒋᐊᕐᓂᕐᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᒥᒃ 
ᐊᑐᖅᑎᓄᑦ ᓱᕋᐃᔪᓄᑦ ᑖᔅᓱᒥᖓ ᐊᑐᐊᒐᕐᒥᒃ. 

 
4. ᑮᓇᐅᔭᓕᕆᔨᒃᑯᑦ 

 
a. ᓇᓗᓇᐃᖅᓯᔨᐅᕗᑦ ᓈᒻᒪᒃᑐᓂᒃ ᓇᓪᓕᐅᒃᑯᒫᓕᖅᑕᐅᓯᒪᓂᖏᓐᓂᒃ ᒐᕙᒪᒃᑯᑦ ᓄᓇᓯᐅᑎᖏᑦ. 

 
 
ᒪᓕᒋᐊᓖᑦ 
 

1. ᒐᕙᒪᒃᑯᑦ ᑐᑦᑕᕐᕕᖏᑕᓗ ᓄᓇᓯᐅᑎᖏᓐᓂᒃ ᐊᑐᕐᓂᖅ  
 



 

  

a. ᒐᕙᒪᒃᑯᑦ ᓄᓇᓯᐅᑎᖏᑦ ᐊᑐᖅᑕᐅᔭᕆᐊᖃᖅᐳᑦ ᑐᕌᖓᓗᑎᒃ ᒐᕙᒪᒃᑯᑦ ᐱᓕᕆᐊᖏᓐᓄᑦ ᑭᓯᐊᓂ. 
b. ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑐᐊᑦ, ᑐᑦᑕᕐᕕᖏᓐᓄᑦ, ᐊᒻᒪ ᑳᑦᑐᓛᒃᑎᑦᑎᔨᖏᑦ ᒐᕙᒪᒃᑯᑦ 

ᓄᓇᓯᐅᑎᖏᓐᓂᒃ ᐊᑐᕈᓐᓇᖅᑐᑐᐊᖑᕗᑦ. 
 

c. ᐃᖅᑲᓇᐃᔭᖅᑎᓕᒫᑦ ᒐᕙᒪᒃᑯᑦ ᓄᓇᓯᐅᑎᖏᓐᓂᒃ ᐊᖁᑉᐸᒃᑐᑦ ᐸᐸᑦᑎᔭᕆᐊᖃᖅᐳᑦ ᒫᓐᓇᓕᓴᕐᒥᒃ 
ᐊᑐᖅᑐᒥᒃ ᐊᖁᑦᑐᓐᓇᐅᑎᖃᕆᐊᖃᖅᐳᖅ ᐊᒻᒪ ᐃᖅᑲᓇᐃᔭᖅᑎᐅᑉ ᐊᖁᑦᑐᓐᓇᐅᑖᑕ ᑕᕐᕋᖓᓂᒃ 
ᐸᐸᑕᐅᔪᖃᕐᓗᓂ ᑐᖅᑯᖅᓯᒪᕝᕕᖕᒥ. 

 
d. ᓄᓇᕗᑦ ᒐᕙᒪᒃᑯᑦ ᓄᓇᓯᐅᑎᖏᑦ ᑲᒪᒋᔭᐅᑦᑎᐊᕆᐊᖃᖅᐳᑦ ᒪᓕᒃᑕᐅᓗᑎᒃ ᒪᓕᒋᐊᓖᑦ 

ᐱᓕᕆᑦᑎᐊᖅᓯᒪᓗᑎᒃ ᐃᓅᓯᓕᒫᒧᓪᓗ ᐊᑭᖏᑦ ᐊᑑᑎᖃᑦᑎᐊᕐᓗᑎᒃ. 
 

2. ᓄᓇᓯᐅᑎᓂᒃ ᐊᑲᕐᕉᑎᖃᕐᓂᖅ 
 

a. ᐃᖅᑲᓇᐃᔭᖅᑎᓕᒫᑦ ᒐᕙᒪᒃᑯᑦ ᓄᓇᓯᐅᑎᖏᓐᓂᒃ ᐊᑲᕐᕉᑎᖃᕆᐊᖃᙱᑦᑐᑦ. 
 

3. ᐊᖁᑏᑦ ᐊᔪᙱᓐᓂᕆᒋᐊᖃᖅᑕᖏᑦ 
 

a. ᐊᖁᑎᓕᒫᑦ ᒐᕙᒪᒃᑯᑦ ᓄᓇᓯᐅᑎᖏᓐᓂᒃ ᐸᐸᑦᑎᔭᕆᐊᖃᖅᐳᑦ ᒫᓐᓇᓕᓴᕐᒥᒃ ᓈᒻᒪᑦᑎᐊᖅᑐᒥᒡᓗ 
ᐊᖁᑦᑐᓐᓇᐅᑎᖃᕐᓗᑎᒃ ᐊᖁᖃᑦᑕᕐᓂᐊᖅᐸᑕ ᓄᓇᓯᐅᑎᒥᒃ ᐊᑐᖅᑎᑕᐅᔪᒥᒃ. 

 
b. ᐊᖁᑎ ᑕᑯᑎᑦᑎᔭᕆᐊᖃᖃᑦᑕᕐᓂᐊᖅᑐᖅ ᐊᖁᑦᑐᓐᓇᐅᑎᓪᓚᑦᑖᒥᓂᒃ. 

 
4. ᐃᖏᕐᕋᔾᔪᑎᓄᑦ ᓄᖅᑲᖔᕐᕕᒃ 

 
a. ᒪᓂᒪᔪᖅᑕᖃᕌᖓᑦ, ᒐᕙᒪᒃᑯᑦ ᓄᓇᓯᐅᑎᖏᑦ ᓄᖃᖓᑎᑕᐅᔭᕆᐊᖃᖃᑦᑕᕐᓂᐊᖅᐳᑦ ᒐᕙᒪᒃᑯᑦ 

ᓄᓇᓯᐅᑎᖃᕐᕕᖏᓐᓂᒃ. ᓄᓇᓕᖕᒥᐅᓄᑦ ᓄᖅᑲᖅᑕᕐᕖᑦ ᓄᓇᓯᐅᑎᓄᑦ ᐊᑐᖅᑕᐅᓚᐅᑲᒍᓐᓇᖅᑐᑦ 
ᐃᖅᑲᓇᐃᔭᖅᓄᑦ ᐃᖅᑲᓇᐃᔭᕐᓇᙱᑎᓪᓗᒍ ᓇᐅᑦᑎᐅᒪᔨᐅᔪᓄᑦ. ᓄᓇᓕᖕᒥᐅᓄᑦ ᓄᖅᑲᖅᑕᕐᕖᑦ 
ᐃᓱᒪᒃᓴᖅᓯᐅᖅᑎᐅᓂᐊᖅᐳᑦ ᐱᔭᕆᐊᓕᖕᓄᑦ ᐊᑦᑕᕐᓇᙱᓛᒃᑯᑦ ᓄᖅᑲᖔᖅᑎᑦᑎᔾᔪᑎᓂᒃ 
ᓄᓇᓯᐅᑎᓂᒡᓗ ᖃᐅᔨᓴᖅᐸᓪᓕᐊᓂᖅ ᒐᕙᒪᒃᑯᑦ ᐃᑲᕐᕋᖏᑕ ᓯᓚᑖᓅᖓᔪᓄᑦ, 

 
5. ᐊᖅᑯᑎᓅᖓᔪᑦ ᒪᓕᒋᐊᓖᑦ 

 
a. ᒪᓕᒃᑕᐅᓪᓗᑎᒃ, ᐊᑑᑎᖃᑦᑎᐊᖅᑐᑦ ᓄᓇᓯᐅᑎᑦ ᐅᓄᓗᐊᖅᑎᓪᓗᒋᑦ ᒪᓕᒋᐊᓕᖏᑦ ᐊᒻᒪ 

ᒪᓕᒐᕋᓛᖏᑦ (ᑕᑯᓗᒍ ᐊᒡᒍᖅᓯᒪᓂᖓ 6K); ᐊᖁᑏᑦ ᒪᓕᒋᐊᖃᕐᓂᐊᖅᐳᑦ ᐊᖅᑯᑎᓅᖓᔪᓄᑦ 
ᒪᓕᒋᐊᓕᓕᒫᖏᓐᓂᒃ ᒐᕙᒪᒃᑯᑦ ᓄᓇᓯᐅᑎᖏᓐᓂᒃ ᐊᖁᓕᕌᖓᑕ. 

 
b. ᖃᓄᓕᒫᑦᑎᐊᖅ, ᓄᓇᕗᑦ ᒐᕙᒪᒃᑯᑦ, ᑐᑦᑕᕐᕕᖏᑦ ᐊᑭᓖᖃᑦᑕᔾᔮᙱᑦᑐᑦ ᓄᓇᓯᐅᑎᓄᑦ 

ᓄᖅᑲᖔᕈᑎᓄᑦ ᐊᑭᓕᕆᐊᓕᖕᓄᑦ ᐅᕝᕙᓘᓐᓃᑦ ᐊᑭᓖᔾᔪᑎᓄᑦ ᐱᔾᔪᑎᖃᖅᑐᓄᑦ ᐊᖁᑏᑦ 
ᒪᓕᒋᐊᓕᖏᓐᓂᒃ ᓱᕋᐃᔪᓄᑦ ᐊᖁᑕᐅᓐᓂᕐᓗᓂᓗ ᐃᓄᖕᒧᑦ ᓱᕋᐃᔪᒧᑦ ᒐᕙᒪᒃᑯᑦ ᓄᓇᓯᐅᑎᖓᓐᓄᑦ. 

 
6.  ᐱᕐᕈᓗᐊᕿᔾᔪᑕᐅᒃᐸᑦ ᒐᕙᒪᒃᑯᑦ ᓄᓇᓯᐅᑎᖏᑦ  

 
a. ᒐᕙᒪᒃᑯᑦ ᓄᓇᓯᐅᑎᖓᓐᓄᑦ ᐊᖁᑎ ᐃᕐᖐᓐᓇᖅ ᐱᕐᕈᓗᐊᕿᔾᔪᑎᓗᒃᑖᓄᑦ ᐅᓂᒃᑳᕆᐊᖃᖅᐳᖅ 

ᐊᖏᔪᖅᑳᒥᓄᑦ. 
b. ᐊᖁᑎ ᐱᕐᕈᓗᐊᕿᖃᑕᐅᒍᓂ ᐱᐊᓂᒃᓯᔭᕆᐊᖃᖅᐳᖅ ᓄᓇᕗᑦ ᒐᕙᒪᒃᑯᑦ ᓄᓇᓯᐅᑎᖓᓐᓄᑦ 

ᐱᕐᕈᓗᐊᕿᓂᕐᒧᑦ ᐅᓂᒃᑳᒥᒃ ᐅᑎᖅᑎᓪᓗᓂᐅᒡᓗ ᐊᑦᑕᕐᓇᖅᑕᐃᓕᒪᔪᓕᕆᔨᓄᑦ ᑮᓇᐅᔭᓕᕆᔨᒃᑯᓐᓂ 



 

  

ᐃᕐᖐᓐᓇᖅ. 
 

c. ᒪᓕᒃᑕᐅᓪᓗᓂ ᐊᒡᒍᖅᓯᒪᓂᖓ 262 ᐃᖏᕐᕋᔪᓕᕆᔩᑦ ᒪᓕᒐᖓ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᓄᓇᓯᐅᑎᖃᐅᓗᐊᖅᑎᓪᓗᒍ ᐱᕐᕈᓗᐊᕿᓂᕐᒧᑦ ᐅᓂᒃᑳᒥᒃ 
ᐱᐊᓂᒃᑕᐅᓯᒪᔭᕆᐊᖃᖅᐳᖅ ᐅᑎᖅᑎᑕᐅᓗᓂᓗ; ᐸᓖᓯᒃᑯᓐᓄᑦ ᑎᑎᕋᖅᓯᒪᔪᖃᕐᓗᓂ 
ᐊᖁᑎᒥᙶᖅᑐᒥᒃ, ᓄᓇᓯᐅᑎᓂᒃ ᐱᕐᕈᓗᒃᑐᖃᖅᐸᑦ ᐃᓕᙵᒍᑕᐅᓗᓂᓗ, ᑐᖁᔾᔪᑕᐅᓗᓂᓗ, 
ᐅᕝᕙᓘᓐᓃᑦ ᓱᕋᒃᑎᖅᑐᒻᒪᕆᐊᓘᓗᓂ $1000. ᐅᖓᑖᓂ ᐊᑭᓕᕆᐊᖃᓕᕐᓗᓂ. 

 
7.  ᒐᕙᒪᒃᑯᑦ ᓄᓇᓯᐅᑎᖏᓐᓂᒃ ᑲᒪᓂᖅ 

 
ᒐᕙᒪᒃᑯᑦ ᓄᓇᓯᐅᑎᖓᓐᓄᑦ ᐊᖁᑎ ᐃᕐᖐᓐᓇᖅ ᐅᖃᕆᐊᖃᖅᐳᖅ ᐊᖏᔪᖅᑳᒥᓄᑦ 
ᖃᓄᑐᐃᓐᓇᑦᑎᐊᖅ ᐊᐅᓚᐅᑎᕐᓗᐊᕿᒃᐸᑦ ᓄᓇᓯᐅᑎᒋᔭᖓ. 

 
8.  ᐊᒡᓚᕝᕕᓕᕆᔾᔪᑎᓄᑦ ᒪᓕᒋᐊᓖᑦ 

 
a. ᐊᑐᓂ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐅᕝᕙᓘᓐᓃᑦ ᑐᑦᑕᕐᕕᖏᑦ ᑎᓕᓯᔭᕆᐊᖃᖅᐳᑦ 

ᐃᖅᑲᓇᐃᔭᖅᑎᒥᓂᒃ ᑎᑎᖅᑭᕆᔨᐅᓕᕐᓗᓂ ᓇᓗᓇᐃᖅᓯᔨᐅᓂᐊᕐᒪᑦ ᒐᕙᒪᒃᑯᑦ ᓄᓇᓯᐅᑎᖏᑦ 
ᐊᑐᖅᑕᐅᔾᔪᓯᖏᓐᓂᒃ, ᑭᒃᑯᑦ ᐊᑐᖅᑐᐊᕐᒪᖔᑕ ᒪᓕᒡᓗᓂᒋᑦ ᐋᖅᑭᒃᓯᒪᓗᓂ ᑎᑎᖅᑲᑎᒍᑦ. 

 
b.  ᑭᓇᑐᐃᓐᓇᖅ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᑳᑦᑐᓛᒃᑎᑦᑎᔨ ᒐᕙᒪᒃᑯᑦ ᓄᓇᓯᐅᑎᖓᓐᓂᒃ 

ᐊᑐᕈᒪᔪᖅ ᐊᑎᓕᐅᕆᐊᖃᖅᐳᖅ ᑖᔅᓱᒥᖓ ᑭᒃᑯᑦ ᐊᑐᖅᑐᐊᕐᒪᖔᑕ ᓇᓗᓇᐃᕈᑎᒥᒃ ᐅᑯᓂᖓᓗ 
ᑎᑎᕋᕆᐊᖃᖅᖢᓂ: 

 
i. ᐊᑎᖓ 

 
ii. ᐅᓪᓗᖓ 

 
iii. ᓇᒧᙵᖅᑎᓪᓗᒍ ᐃᖏᕐᕋᓯᖕᒪᖔᑦ 

 
iv. ᓇᒧᙵᐅᓂᖓ 

 
c. ᐅᑎᕈᔾᔭᐅᒃᐸᑦ, ᑮᖏᑦ ᐅᑎᖅᑎᑕᐅᔭᕆᐊᖃᖅᐳᑦ ᐱᔨᒋᖅᑲᐅᔭᒥᓄᑦ ᐊᑐᖅᑐᐊᕆᐊᖅᑐᓕᓵᖅᑎᓪᓗᒍ 

ᐊᑐᖅᑐᐊᕐᓂᕐᒧᓪᓗ ᓇᓗᓇᐃᖅᓯᔾᔪᑎ ᐊᑎᓕᐅᕐᓗᒍ ᓇᒧᙵᖅᑎᓪᓗᒍ ᐅᑎᖅᑎᔾᔪᑖᓂᒃ. 
 

d. ᓄᓇᓯᐅᑏᑦ ᑲᑉᐳᑎᓯᒪᔭᕆᐊᖃᖅᐳᑦ ᓯᓚ -20 ᐅᖓᑖᓂ ᓂᒡᓚᓱᒃᑎᒋᑎᓪᓗᒍ ᐅᖅᓴᒡᕕᖓᓗ ¼-ᒥᒃ 
ᐃᒪᖃᖅᑎᒌᓐᓇᕆᐊᖅᐸᒡᓗᒍ. 

 
9. ᓄᓇᓯᐅᑎᓂᒃ ᐊᑐᖅᑐᐊᖅᑎᑦᑎᓂᖅ 

 
a. ᓄᓇᕗᑦ ᒐᕙᒪᒃᑯᑦ ᑐᑦᑕᕐᕖᓪᓗ ᐊᑐᖅᑐᐊᖅᑎᑦᑎᔪᓐᓇᖅᐳᑦ ᓄᓇᓯᐅᑎᓂᒃ, ᐊᑭᑐᓗᐊᙱᑐᐊᖅᐸᑕ, 

ᐊᒻᒪ ᑎᑎᕋᖅᑕᐅᓯᒪᑦᑎᐊᕐᓗᑎᒃ ᐱᔪᓐᓇᐅᑎᒋᔭᐅᔪᓗᒃᑖᑦ ᒥᓂᔅᑕᐅᑉ ᑐᒡᓕᐊᑕ ᐊᖓᔪᖅᑳᖓᓐᓄᑦ. 
 

b. ᓄᓇᓯᐅᑎᑦ ᐊᑐᖅᑐᐊᑕᐅᒐᒃᓴᐅᓕᕈᓐᓇᖅᐳᑦ ᐊᑐᖅᑕᐅᔭᕆᐊᖃᓕᕌᖓᑕ ᐱᓕᕆᐊᒃᓴᕆᔭᐅᔪᓄᑦ 
ᐱᓕᕆᐊᒃᓴᕆᔭᐅᓚᐅᑲᒃᑐᓄᓪᓗ, ᑭᓯᐊᓂ ᑕᐃᒪᐃᓕᐅᖏᓐᓈᓗᙱᓪᓗᑎᒃ. 

 
10. ᓄᓇᓯᐅᑎᓂᒃ ᐊᑐᖅᑐᐊᕐᓂᖅ  
 



 

  

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓯᐅᑎᓂᒃ ᐊᑐᖅᑐᐊᖅᑐᑦ ᐱᔪᓐᓇᖅᑎᑕᐅᒋᐊᓪᓚᒃᑲᓐᓂᖃᑦᑕᕐᓂᐊᖅᑐᑦ ᑐᒡᓕᐊᑕ 
ᐊᖓᔪᖅᑳᖓᓄᑦ ᐱᓕᕆᕝᕕᒋᔭᐅᔪᒧᑦ ᒐᕙᒪᒃᑯᑦ ᑐᑦᑕᕐᕕᖓᓐᓄᑦ. 
 
 
 
11. ᐃᓄᖕᓄᑦ ᓄᓇᓯᐅᑎᒋᔭᐅᔪᑦ 
 

a. ᐊᑭᓖᔾᔪᑕᐅᓂᑯᒥᒃ ᐅᑎᖅᑎᑦᑎᔾᔪᑏᑦ ᐊᑐᖅᑐᐊᕐᓂᕐᒧᑦ ᐃᓄᖕᓂᑦ ᓄᓇᓯᐅᑎᒋᔭᐅᔪᓂᒃ 
ᒐᕙᒪᒃᑯᓐᓄᑦ ᑐᕌᖓᔪᓂᒃ ᐱᓕᕆᔾᔪᑎᒋᓗᒋᑦ ᐱᔪᓐᓇᖅᑎᑕᐅᒋᐊᓪᓚᒃᑲᓐᓂᕆᐊᖃᖅᐳᑦ 
ᑐᒡᓕᐊᑕ ᐊᖓᔪᖅᑳᖓᓄᑦ. 

 
b. ᐃᖅᑲᓇᐃᔭᖅᑏᑦ ᑳᑦᑐᓛᒃᑎᑦᑎᔩᓪᓗ ᐅᑎᖅᑎᕝᕕᐅᑐᐃᓐᓇᕆᐊᖃᖅᐳᑦ 

ᐱᔪᓐᓇᐅᑎᖃᕆᐊᓪᓚᒃᓯᒪᔪᓄᑦ ᐊᑐᖅᑐᐊᖅᑕᐅᔪᓄᑦ ᐃᓄᖕᒧᑦ ᓄᓇᓯᐅᑎᒋᔭᐅᔪᒧᑦ, 
ᒪᓕᒃᑕᐅᓗᑎᒃ ᐅᑯᐊ ᒪᓕᒋᐊᓖᑦ; ᓄᓇᕘᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑕ ᐊᖏᖃᑎᒌᒍᑖ, 
ᐃᖅᑲᓇᐃᔭᖅᑎᑦ ᐃᓚᓕᐅᔾᔭᐅᓯᒪᙱᑦᑐᑦ ᐅᖃᓕᒫᒐᖓ, ᐊᖏᔪᖅᑳᑦ ᐅᖃᓕᒫᒐᖓ, ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᐊᖏᖃᑎᒌᒍᑖ, ᐊᒻᒪ ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑕ ᐊᖏᖃᑎᒌᒍᑖ. 

 
c. ᐃᖅᑲᓇᐃᔭᖅᑏᑦ ᑳᑐᓛᒃᑎᑦᑎᔩᓪᓗ ᐱᔪᓐᓇᐅᑎᖃᕆᐊᓪᓚᑐᐃᓐᓇᕆᐊᖃᖅᐳᑦ 

ᐅᑎᖅᑎᕝᕕᐅᓂᕐᒧᑦ ᐊᑐᖅᑐᐊᖅᑕᐅᔾᔪᑎᒧᑦ ᐃᓄᖕᒧᑦ ᓄᓇᓯᐅᑎᒋᔭᐅᔪᒧᑦ ᐱᓕᕆᐊᒥᓄᑦ 
ᐱᓕᕆᔾᔪᑎᒋᔭᒥᓄᑦ ᑭᓯᐊᓂ ᐊᑭᓕᐊᓂᒃᑕᐅᓯᒪᒃᐸᑕ ᓄᓇᓯᐅᑎᖃᖅᑎᐅᑉ 
ᓇᓪᓕᐅᒃᑯᒫᖃᖅᑎᑉᐸᒍ ᐃᓚᓕᐅᔾᔨᓯᒪᓗᓂᓗ ᐱᓕᕆᕝᕕᖕᓄᑦ ᐊᑐᖅᑐᐊᖅᑕᐅᓂᕐᒧᑦ 
ᐊᑭᓖᓯᒪᒃᐸᑕ 

 
d. ᐃᖅᑲᓇᐃᔭᖅᑏᑦ ᑎᓕᐅᖅᑕᐅᖃᑦᑕᖅᐳᑦ ᑖᒃᓯᒃᑰᕈᓐᓇᐅᑎᓂᒃ ᐊᑐᖃᑦᑕᖁᔭᐅᓪᓗᑎᒃ ᐊᒻᒪ 

ᓄᓇᖏᓐᓂ ᑖᒃᓯᓕᕆᖃᑦᑕᖁᔭᐅᓪᓗᑎᒃ ᖃᓄᑐᐃᓐᓇᖅ ᐃᖏᕐᕋᔾᔪᑎᓕᕆᔪᓂᒃ ᓄᓇᓕᖕᓂ 
ᓄᓇᓯᐅᑎᒃᑰᕆᐊᖃᕌᖓᑕ 

 
12. ᐊᒃᑐᐊᓂᓖᑦ ᐱᖁᔭᐃᑦ, ᐊᑐᐊᒐᐃᑦ, ᒪᓕᒋᐊᓖᑦ ᐊᒻᒪ ᑎᓕᐅᕆᔾᔪᑏᑦ 

 
a. ᐃᖏᕐᕋᔪᓕᕆᔨᒃᑯᑦ ᐊᑐᐊᒐᖓᑕ ᓴᖅᑭᑕᐅᓂᖓ ᒪᓕᒋᐊᖃᕐᓂᐊᖅᐳᖅ ᐅᑯᓂᖓ ᐱᖁᔭᕐᓂᒃ, 

ᐊᑐᐊᒐᕐᓂᒃ ᐅᕝᕙᓘᓐᓃᑦ ᑎᓕᐅᕆᔾᔪᑎᓂᒃ: 
 

i. ᐃᖏᕐᕋᔪᓕᕆᔨᒃᑯᑦ ᒪᓕᒐᖓ 
 

ii. ᐃᖏᕐᕋᔾᔪᑏᑦ ᓇᐅᒃᑯᑐᐃᓐᓈᕈᓐᓇᖅᑐᑦ ᒪᓕᒐᖓ 
 

iii. ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑏᑦ ᒪᓕᒐᖓ 
 

iv. ᓄᓇᕗᑦ ᒐᕙᒪᒃᑯᑦ ᐱᓕᕆᐊᖓᑕ ᒥᒃᓵᓄᑦ ᖃᖓᑕᓂᐊᕐᓗᓂ ᑎᓕᐅᕆᔾᔪᑎᑦ 
 

v. ᓄᓇᓯᐅᑎᓂᒃ ᐊᑐᕐᓂᐊᕐᓗᓂ ᒪᓕᒃᑕᐅᔭᕆᐊᓖᑦ 
 

vi. ᓄᓇᓕᖕᓂ ᒪᓕᒐᕋᓛᑦ ᐱᔾᔪᑎᓖᑦ ᓯᑭᑑᑦ ᐊᑦᑕᕐᓇᙱᑦᑐᓐᓇᕐᓂᖏᓐᓂᒃ 
 

vii. ᑲᓇᑕᒥ ᐊᐅᓪᓚᖅᑎᑦᑎᖃᑦᑕᕐᓂᖅ ᒪᓕᒐᖓ ᐊᒻᒪ ᒪᓕᒋᐊᓖᑦ ᐱᔾᔪᑎᓖᑦ ᐅᒥᐊᑦ 
ᐊᑦᑕᕐᓇᙱᑦᑐᓐᓇᕐᓂᖏᓐᓂᒃ 



 

  

 
 
ᑮᓇᐅᔭᑎᒍᑦ ᐊᑐᐃᓐᓇᐅᔪᑦ 
 
ᑮᓇᐅᔭᓂᒃ ᐊᑐᐃᓐᓇᖅᑕᖃᕆᐊᖃᙱᑦᑐᖅ ᑖᔅᓱᒪᓂ ᐊᑐᐊᒐᕐᒥ  
 
 
 
 
ᒪᓕᒐᓕᐅᖅᑎᐅᖃᑎᒌᑦ ᐱᔪᓐᓇᐅᑎᖓ 
 
ᐊᑐᐊᒐᕐᒦᑦᑐᓕᒫᑦ ᖃᓄᑐᐃᓐᓇᑦᑎᐊᖅ ᑐᑭᑖᕈᑎᒋᔭᐅᒋᐊᖃᙱᓚᑦ ᑭᒡᓕᖃᕈᑎᒋᓕᕐᓗᒋᑦ ᒪᓕᒐᓕᐅᖅᑎᐅᖃᑎᒌᑦ 
ᐱᔪᓐᓇᐅᑎᖓ ᐃᓱᒪᓕᐅᕆᓂᐊᕌᖓᑕ ᐱᓕᕆᓂᐊᕌᖓᑕᓘᓐᓃᑦ ᐱᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐃᖏᕐᕋᔪᓕᕆᔨᒃᑯᑦ 
ᐊᑐᖅᑕᐅᔾᔪᓯᖏᑦ ᐊᑐᐊᒐᕐᒦᑦᑐᑦ ᒪᓕᒋᐊᓖᑦ.  
 
ᐃᓱᖓ 
 
ᑖᓐᓇ ᐊᑐᐊᒐᖅ ᐊᑐᓕᕐᓂᐊᖅᑐᖅ ᐅᓪᓗᕐᒥ ᐊᑎᓕᐅᖅᑕᐅᒃᐸᑦ ᒪᐃ 31, 2020-ᖑᕋᓱᖕᓂᖓᓂ 
 
 
 
 
      
ᓯᕗᓕᖅᑎ 
 
 
 
 
 

ᐃᓚᖓ ᑐᑭᓯᒋᐊᕈᑦ ᐃ 
ᓄᓇᕗᑦ ᒐᕙᒪᒃᑯᓐᓄᑦ ᑐᑦᑕᕐᕕᒋᔭᐅᔪᑦ 

ᑖᓐᓇ ᐊᑐᐊᒐᖅ ᐅᑯᓄᖓ ᐊᑐᑕᐅᓂᐊᖅᐳᖅ 
 
 

1. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  
 
2. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓ  
 
3. ᓄᓇᕗᒻᒥ ᓯᓚᑦᑐᖅᓴᕐᕕᒃ  
 
4. ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ  
 
5. ᓄᓇᕗᒻᒥ ᐱᕙᓪᓕᐊᓂᕐᒧᑦ ᑯᐊᐳᕇᓴ  
 


